
BESTELAKO XEDAPENAK
HERRIZAINGO, JUSTIZIA ETA HERRI ADMINISTRAZIO SAILA

5215
237/2012 DEKRETUA, azaroaren 21ekoa, Auzitegi Medikuntzako Euskal Erakundearen lanpostu-

zerrendak onartzen dituena.

Azaroaren 21eko 236/2012 Dekreturen bidez, Auzitegi Medikuntzako Euskal Erakundea 
arautzen da (2012ko azaroaren 26ko EHAA). Dekretu horren helburua da Auzitegi Medikuntzako 
Euskal Erakundearen izaera, egitura, antolamendua eta jarduera arautzea, eta, haren xedapen 
indargabetzailearen bidez, indargabetu egiten da abenduaren 1eko 328/1998 Dekretua, Auzitegi 
Medikuntzako Euskal Erakundea sortzen duena, betiere xedapen iragankorretan ezarritakoari 
kalterik egin gabe.

Hori dela-eta, Herrizaingo, Justizia eta Herri Administrazioko sailburuaren proposamenez, Justizia 
eta Herri Administrazio Sailaren egitura organikoa eta funtzionala ezartzeko den abuztuaren 28ko 
472/2009 Dekretuaren 4. artikuluan ezarritakoari jarraituz, eta Jaurlaritzaren Kontseiluak 2012ko 
azaroaren 21ean egindako bilkuran gaia aztertu eta onartu ondoren, honako hau

XEDATZEN DUT:

1. artikulua.– Auzitegi Medikuntzako Euskal Erakundean destinoa duten karrerako 
funtzionarioentzat gordetako lanpostu-zerrendak onartzea. Zerrenda horiek dekretu honen I. 
eranskinean agertzen dira.

2. artikulua.– Auzitegi Medikuntzako Euskal Erakundean destinoa duten langile lan-
kontratudunentzat gordetako lanpostu-zerrendak onartzea. Zerrenda horiek dekretu honen II. 
eranskinean agertzen dira.

AZKEN XEDAPENA

Dekretu honek Euskal Herriko Agintaritzaren Aldizkarian argitaratu eta biharamunetik aurrera 
izango ditu ondorioak.

Vitoria-Gasteizen, 2012ko azaroaren 21ean.

Lehendakaria,
FRANCISCO JAVIER LÓPEZ ÁLVAREZ.

Herrizaingo, Justizia eta Herri Administrazioko sailburua,
IDOIA MENDIA CUEVA.

